
QISHLOQ XO‘JALIGIDA QIYMAT 
YARATISH ZANJIRINI RAQAMLI 
TEXNOLOGIYALARNI 
QO‘LLASH ASOSIDA 
TAKOMILLASHTIRISH

UO‘K:338.43

Iroda Turdibayevna Kudratova
Toshkent davlat iqtisodiyot universiteti
Samarqand filiali mustaqil izlanuvchisi

Annotatsiya: Maqolada qishloq xo‘jaligida raqamli iqtisodiy munosabatlarni takomillashtirish masalalari qishloq xo‘jaligida 
qiymat zanjirini raqamlashtirish bilan bog‘liq IFarming , Agriculture 4.0, Farming 4.0 va Smart Farming konsepsiyalari 
ko‘rib chiqilgan, raqamli transformatsiyalashuv asosida qiymat zanjiri samaradorligini oshirish, Qiymat yaratish zanjirini 
raqamli texnologiyalarni qo‘llash asosida takomillashtirish yo‘nalishlari va modeli taklif qilingan.

Kalit so‘zlar: raqamlashtirish, qiymatlar zanjiri, IFarming, Agriculture 4.0, Farming 4.0, Smart Farming, stratagemlar.
Abstract: The article examines the issues of improving digital economic relations in agriculture based on the concepts of 
IFarming, Agriculture 4.0, Farming 4.0 va Smart Farming related to the digitalization of the value chain, suggests direc-
tions and a model for improving the efficiency of the value chain based on digital transformation and digital technologies.

Key words: digitalization, value chain, Farming, Agriculture 4.0, Farming 4.0, Smart Farming, stratagems.
Аннотация: В статье рассмотрены вопросы совершенствования цифровых экономических отношений в сельском 
хозяйстве на основе концепции IFarming , Agriculture 4.0, Farming 4.0 va Smart Farming, связанные с цифровиза-
цией цепочки ценности, предложены направления и модель повышения эффективности цепочки создания добав-
ленной стоимости на основе цифровой трансформации, и цифровых технологий.

Ключевые слова: цифровизация, цепочка ценности, IFarming, Agriculture 4.0, Farming 4.0, Smart Farming, страта-
гемы.

K I R I S H
Raqamli iqtisodiy munosabatlarning kuchayishi nafaqat boshqaruv faoliyatida, balki qishloq xo‘jaligida ham 

raqobat muhitining tubdan o‘zgarishiga, iqtisodiy qiymat yaratishning yangicha tamoyil va uslublaridan foydala-
nishni taqozo etmoqda. Chunki raqamlashtirish jarayonlari keng miqyosil bo‘lib, o‘zgarishlar faqatgina korxona 
yoki butun agrosanoat majmuasi ichida ro‘y bermaydi, balki, qiymat yaratish zanjirining barcha bo‘g‘inlarini 
qamrab oladi. Qishloq xo‘jaligida raqamli texnologiyalarning qo‘llanilishi 1990-yillardan e’tiboran boshlangan 
(sensorli tahlil, mashina dasturlari va shu kabilar) bo‘lib, yer resurslarini samarali taqsimlash, ekinlarni joylasht-
irish, qishloq xo‘jaligi ishlab chiqarish kuchlarini joylashtirishni modellashtirishda keng qo‘llanilgan holda yan-
gicha yondashuvlar asosida samaradorlik va mahsuldorlikning oshishiga imkon berdi. Shu bilan birga bugungi 
kunda zamonaviy fan va texnologiya yutuqlari (dronlar, robotlar, agro-meteo, fermer xo‘jaliklarini boshqarish-
ning dasturiy ta’minoti va elektron platformalari, elektron savdo maydonchalari) integratsiyalashgan holda “aqilli 
qishloq xo‘jaligi” konsepsiyasini vujudga keltirdi. 

M A V Z U  B O ‘ Y I C H A  A D A B I Y O T L A R  T A H L I L I
Xorijlik olimlardan qiymat yaratish zanjirini tadqiq qilish, raqobat ustunligiga erishishda qiymat zanjirining 

ahamiyatini yoritishga qaratilgan ilmiy tadqiqotlar M.Porter [1]ning ilmiy tadqiqotlarida, shuningdek, qishloq 
xo‘jaligida raqamli transformatsiyalashuv jarayonlarini hamda qiymat zanjiri samaradorligini oshirish, yer 
resurslarini boshqarish, qishloq xo‘jaligi tovar ishlab chiqaruvchilari o‘rtasidagi iqtisodiy munosabatlarni tako-
millashtirish masalalari Farming 4.0, qishloq xo‘jaligida qiymat zanjirini raqamlashtirish bilan bog‘liq Ifarming [2], 
Agriculture 4.0 [3] va Smart Farming [4] konsepsiyalarida o‘z aksini topgan.

O‘zbekistonlik olimlardan S.R.Topildiyevning izlanishlarida “…qishloq xo‘jaligi ishlab chiqarishini izchil rivo-
jlantirish, mamlakat oziq-ovqat xavfsizligini yanada mustahkamlash, paxta ekin maydonlarini qisartirish, intensiv 

Sbog‘larni tashkil etish va yerlarni melorativ xolatini yaxshilash yo‘llari” [5], Z.T.Teshaboyevaning tadqiqotlarida 

“…qishloq xo‘jaligini barqaror rivojlanishini ta’minlashda raqamli texnologiyalardan foydalanish, “aqlli qishloq 
xo‘jaligi”ni shakllantirishda raqamli texnologiyalardan samarali foydalanish yo‘llari” [6] o‘rganilgan. Shu bilan 
birga qishloq xo‘jaligida qiymat yaratishning uzluksiz zanjirini shakllantirish borasidagi dolzarb vazifalar pax-
ta-to‘qimachilik klasterlarida qiymat yaratish zanjiri samaradorligini raqamli texnologiyalarni qo‘llash asosida 
takomillashtirish zaruratini keltirib chiqaradi.

T A D Q I Q O T  M E T O D O L O G I YA S I
Tadqiqot davomida induksiya va deduksiya, guruhlash, mantiqiy tahlil usullardan foydalanilgan. Tadqiqot 

natijalarini umumiy yaxlit tarzda ifodalash maqsadida jadval va rasmlardan foydalanilgan. Tadqiqot gipotezasi 
qishloq xo‘jaligida qiymat yaratish zanjiri samaradorligini raqamli texnologiyalarni qo‘llash asosida oshirishga 
asoslanadi.

T A H L I L L A R  V A  N A T I J A L A R
Iste’mol qimmatdorligi yoki qiymati – iste’molchining mahsulot yoki xizmatga uning foydaliligi, nafliligini 

idrok etish asosida bergan qiymati, qadrlilik darajasini anglatadi. O‘z navbatida, qiymat yaratish – iste’molchilar 
tomonidan nafliligi yuqori baholangan mahsulot, xizmatlar va/yoki ratsionalizatorlik yechimlarini yaratish va 
qo‘llash jarayonini anglatadi. Qiymat yaratish zanjiri tarmoqning o‘ziga xos kirish to‘siqlari ham bo‘lib, boshqa 
ishtirokchilarning erkin kirib kelishiga to‘sqinlik qiladi va ko‘proq qiymatga ega bo‘lishni ta’minlaydi. Bozorga 
kirish to‘siqlari o‘ziga xos stratagemlar hisoblanib mustahkam pozitsiyani saqlab qolish raqobat ustunligini 
yaratish va saqlab qolish, noyob resurslar va imkoniyatlardan samarali foydalanish mexanizmini yaratishga 
imkon beradi [7].

Shuningdek, qishloq xo‘jaligidagi qiymat zanjiriga agroresurslar, kimyoviy o‘g‘it va vositalar, qishloq xo‘jaligi 
texnika va texnologiyalarini yetkazib beruvchilardan tortib to yakuniy iste’molchilargacha bo‘lgna barcha sub-
yektlar va jarayonlar kiradi. Ayniqsa bugungi kunda qiymat yaratish zanjiriga yangi bo‘g‘in sifatida kimyo sanoati, 
mashinasozlik va oziq-ovqat sanoati, ulgurji va chakana vositachilar, tijorat banklari, qishloq xo‘jaligi mahsu-
lotlarini tashish, yuklash/tushirish va saqlash xizmatlari ko‘rsatuvchi subyektlar ham kirib kelganligi bu borada 
rakamli texnologiyalarni ko‘llash zaruratini keltirib chiqarmoqda.

Qiymat zanjiri samaradorligini oshirishda zamonaviy yondashuvlar yuqori darajada iste’molchiga yo‘nalti-
rilganlikka erishish lozimligini, ehtiyojni yuqori darajada qondirishi mumkin bo‘lgan mahsulot va xizmatlarining 
taklif etish g‘oyasini ilgari suradi. Biroq qishloq xo‘jaligida mahsulotlarni yetishtirishning ko‘plab omillar (ekin 
turi, navi, iqlim, tuproq unumdorligi, ob-havo, ekinlarni joylashtirish, agromeliorativ tadbirlar) ga bog‘liq ekanligi, 
ikkinchi tomondan har bir ekin turi bilan aniq tadbirlarni amalga oshirishni, zaruriy agroresurslar, kimyoviy o‘g‘it 
va vositalar, qishloq xo‘jaligi texnika va texnologiyalarini joyga, kerakli vaqtda, miqdorda, zaruriy sifat va eng 
kam harajatlar hisobiga yetkazib berishni talab etadi. Har ikkala yondashuvni yaxlit holda qo‘llash sohaga doir 
ma’lumotlarni to‘plash, uzatish, qayta ishlash va qo‘llash imkonini beruvchi raqamli texnologiyalarni qo‘llash 
orqali amalga oshirish mumkin. Bu avvalo “aqilli qishloq xo‘jaligi” konsepsiyasi hisoblanib, sohaga sensorli 
tahlil(TouchMe), simsiz aloqa(WiFi), katta ma’lumotlar(BigData)ni tahlil qilish, dronlar va robot-texnologiyalarin 
qo‘llash asosida raqamli transformatsiyalashuvni anglatadi.

Qiymat yaratish zanjirini raqamli texnologiyalarni qo‘llash asosida takomillashtirish quyidagi yo‘nalishlarda 
amalga oshirishligi maqsadga muvofiq hisoblaymiz:

■ Faoliyat turlarini raqamlashtirish. Qiymat yaratish zanjirini avvalo ITTKI, ishlab chiqarish, logis-
tika, marketing, sotishni rag‘batlantirish va va sotuvdan keyingi servisni raqamlashtirish orqali amalga 
oshirish kerak. Bunda fermer xo‘jaliklarining dehqonchilik va chorvachilik faoliyati sohalari, zaruriy 
agroresurslar, kimyoviy o‘g‘it va vositalar, qishloq xo‘jaligi texnika va texnologiyalarini yetkazib ber-
ishni modellashtirish, dasturiy ta’minotini ishlab chiqish orqal jarayonlar zanjirining barcha bo‘g‘inlarida 
qiymat yaratishga taalluqli bo‘lgan ma’lumotlardan ko‘proq foydalanish va ularni raqamlashtirish amalga 
oshiriladi.

■ Logistik axborot oqimlarini raqamlashtirish. Bunda avvalo moddiy va nomoddiy oqimlarni raqa-
mlashtirishga alohida e’tibor qaratish lozim. Nomoddiy oqimlar sifatida zamonaviy asbob-uskunalar 
va texnologiyalar yordamida yer resurslari, iqlim, tuproq unumdorligi, urug‘chilik, naslchilik to‘g‘risidagi 
ma’lumotlar turli mashinalar, uskunalar yordamida qayd qilinadi. Bugungi kunda birgina “...ekin turi 
kesimida mavsum davomida 10 GB ortiq ma’lumotlar to‘plash mumkin” [8]. Sohada axborotlar oqimining 
ortishi bilan qishloq xo‘jaligi mahsulotlarining narxi va iste’mol xususiyati, ularga buyurtma berish, 
sotish, sifat nazorat, iste’molchilarning turli taklif va e’tirozlarini qayta ishlash uchun uzluksiz axborot 
almashinuvi zarur.

■ O‘zaro munosabatlarni raqamlashtirish. Bugungi kunda xo‘jaliklararo iqtisodiy munosabatlarni ken-
gaytirish, hamkorlikda qiymat yaratish, aqilli qishloq xo‘jaligi” konsepsiyasi asosida qishloq xo‘jaligi 
ekotizimini yaratish maqsadida turli internet va mobil ilovalar ishlab chiqilishi lozim. Bugungi kunda 
zamonaviy raqamili texnologiyalar ishlab chiqaruvchi kompaniyalar, konsalting firmalari va qishloq 
xo‘jaligi tovar ishlab chiqaruvchilari o‘rtasidagi munosabatlarni raqamlashtirishda ishtirok etish uchun, 
Masalan Weather Company ob-havo ma’lumotlarini, Alphabet kompaniyasi sun’iy intellektdan foydal-
anish bo‘yicha investitsiyalar taklif qilishmoqda. Agriculture 4.0 esa qishloq xo‘jaligi kadrlarini uzluksiz 
qayta tayyorlash, zamoavniy bilim, malaka va o‘quvlarga o‘rgatishni yo‘lga qo‘ygan [9].

■ Boshqaruv jarayonini raqamlashtirish. Yuqorida keltirganmizdek, raqamlashtirish tufayli xo‘jaliklararo 
iqtisodiy munosabatlarda, hamkorlikda qiymat yaratish jarayonlari qishloq xo‘jaligida turli startap loy-
ihalarni ishlab chiqish, munosabatlar arxitekturasini yaratish, shartnomaviy munosabatlarni soddalasht-
irish maqsadida “raqamli boshqaruv markaz”larini yo‘lga qo‘yishni ma’qul ko‘rishmoqda (1-jadval).

1-jadval: Qishloq xo‘jaligida raqamlashtirishning asosiy yo‘nalishlari

Agro-meteorologik 
ma’lumotlarning 
raqamli xizmati 

raqamli meteorologik qurilmalar yordamida havo va tuproq namligi, ob-havo, tuproq harorati, 
shamol tezligi va boshqalar haqidagi ma’lumotlarni tahlil qilish asosida dala ishlarini olib borish, 
qishloq xo‘jaligi ishlab chiqarish harajatlarini optimallashtirish imkonini beradi

Aqilli dehqonchilik

Qishloq xo‘jaligi ekinlarini samarali joylashtirish, o‘simliklarning o‘sishiga ta’sir qiluvchi unumdorlik 
parametrlarini boshqarishga qaratilgan texnologiyalar, texnik vositalar va shu yo‘nalishda 
boshqaruv qarorlarini qabul qilish tizimlaridir. Ushbu yo‘nalishdagi raqamlashtirishning ahamiyatli 
jihati ekinlarni joylashtirishni rejalashtirish, tuproq unumdorligi asosida o‘g‘itlash, yer solig‘i 
stavkalarini xolis hisoblash, o‘simliklarni himoya qilish vositalarini qo‘llashni ko‘zda tutadi

Aqilli chorvachilik

Yangi raqamli qurilmalar yordamida hayvonlarning ovqatlanish tizimini o‘rganish , fiziologik 
holatini, boquv va bo‘rdoqichilik, homiladorlik jarayonini uzluksiz kuzatish imkonini beradi. 
Natijada hayvonlarning sog‘lig‘ini kuzatib borish, ularni samarali davolash va oziqlantirishning 
individual ratsionlarini ishlab chiqish mumkin bo‘ladi

Big Data qishloq xo‘jaligini prognozlash, boshqaruv qarorlarini qabul qilishda katta hajmdagi turli xil 
ma’lumotlarni qayta ishlashga imkon beradi

Agrar menejment
qishloq xo‘jaligi tovar ishlab chiqaruvchilarini boshqarishning integratsiyalashgan tizimlari bo‘lib, 
sun’iy yo‘ldosh tasvirlari, vidoye-tahlillar, sensorli tahlil ma’lumotlari, ob-havo stansiyalari va 
boshqalardan foydalanishni ko‘zda tutadi

Qishloq xo‘jaligi 
texnikasini global 
kuzatish tizimlari 
(agrotrecking )

Qishloq xo‘jaligi mashinalari harakatini uzluksiz kuzatish va marshrutlarni optimallashtirishga 
imkon beradi. Trekeing texnologiyalari yordamida transport vositalarining joylashishi, hudud 
bo‘ylab harakatlanishini, daladan ruxsatsiz chiqib ketish kabi salbiy holatlarning oldini olish 
imkonini beradi.

Uchuvchisiz 
uchish apparatlari 
texnologiyasi

Fermer xo‘jaliklari tomonidan ekinlarni rejalashtirish, hosilni yig‘ish, dala haritasini yaratish va 
yerlarni inventarizatsiya qilishda qo‘llanilib, mintaqa va mamlakatda hosildorlikni modellashtirish 
va prognozlashtirish imkonini beradi

Fikrimizcha, qiymat yaratish zanjiri samaradorligini raqamli texnologiyalarni qo‘llash asosida takomil-
lashtirish an’anaviy qiymat yaratish zanjirini yaxshilash, qishloq xo‘jaligida ma’lumotlar bazasini shakllantirish, 
raqamli qiymat yaratish zanjirini shakllantirish asosida uning samaradorligini oshirishga xizmat qiladi (1-rasm).

1-rasm: Qishloq xo‘jaligida qiymat yaratish zanjiri samaradorligini raqamli texnologiyalarni qo‘llash asosida 
takomillashtirish modeli

X U L O S A  V A  T A K L I F L A R
Qishloq xo‘jaligida qiymat yaratish zanjiri samaradorligini raqamli texnologiyalarni qo‘llash asosida oshirish 

hamda qiymat zanjirdagi bo‘g‘inlar o‘rtasida o‘zaro iqtisodiy munosabatlarning samarali yo‘lga qo‘yishda quy-
idagi takliflarni amaliyotda qo‘llash lozim hisoblaymiz:

● qishloq xo‘jaligida iqtisodiy subyektlarni raqamli koordinator yordamida agregatsiyalash maqsadida 
turli raqamli platformalardagi ma’lumotlarni birlashtirish bo‘yicha intensiv va ekstensiv chora-tadbirlarni 
amalga oshirish lozim;

● qiymat zanjiri ishtirokchilarining ma’lumotlardan foydalanish tartib-tamoyillarini ishlab chiqish va uning 
kiberxavfsizligini ta’minlash masalasini samarali hal etish lozim.

● qishloq xo‘jaligini raqamlashtirish yo‘nalishida “raqamli qishloq xo‘jaligi” milliy platformasini ishlab 
chiqish va amalga oshirish.

● qishloq xo‘jaligida iqtisodiy subyektlarning raqamlashuv darajasi reytingini ishlab chiqish va baho-
lash. Mazkur reyting asosida respublikada raqamlashtirish darajasini baholash hamda AKT rivojlanish 
indeksi (ICT Development Index), global tarmoqli hamkorlik indeksi (Global Connectivity Index – GCI) 
va elektron hukumat rivojlanishi (e-Government Development Index, EGDI) indeksi kabi reytinglarga 
chiqish imkonini beradi.

Foydalanilgan adabiyotlar ro‘yxati:
1. Porter, M.E., 1985. Competitive Advantage: Creating and Sustaining Superior Performance. The Free Press, New 

York.; Porter, M.E., Millar, V.E., 1985. How information gives you competitive advantage. Harvard Bus. Rev. 63 (4), 149.
2. Dorr, J., Nachtmann, M. (Eds.), 2022. Handbook Digital Farming: Digital Transformation for Sustainable Agriculture. 

Springer.
3. Rose, D.C., Chilvers, J., 2018. Agriculture 4.0: broadening responsible innovation in an era of smart farming. Front. 

Sustain. Food Syst. 2 (December), 1–7. https://doi.org/10.3389/fsufs.2018.00087
4. Bronson, K., 2018. Smart farming: including rights holders for responsible agricultural innovation. Technol. Innov. 

Manag. Rev. 8 (2), 7–14. https://doi.org/10.22215/timreview/1135.
5. Topildiyev, S. (2023). Agrar sohani rivojlantirishning ustuvor yo‘llari. Iqtisodiy Taraqqiyot Va Tahlil, 1(2), 294–300. 

https://e-itt.uz/index.php/eitt/article/view/76
6. Teshaboyeva, Z. (2023). Qishloq xo‘jaligini barqaror rivojlantirishda raqamli texnologiyalar roli. Iqtisodiy //Taraqqiyot Va 

Tahlil, 1(8), 273–279. https://doi.org/10.60078/2992-877X-2023-vol1-iss8-pp273-279
7. Лемке, Генрих. Конкурентная война. Нелинейные методы и стратагемы. – М.: Ось-89, 2007. – С. 390–393..
8. Добровлянин В. Д., & Антинескул Е. А. (2022). Цифровизация сельского хозяйства: текущий уровень 

цифровизации в Российской Федерации и перспективы дальнейшего развития. Цифровые модели и решения, 
1 (2), 59-74.

9. Rose, D.C., Chilvers, J., 2018. Agriculture 4.0: broadening responsible innovation in an era of smart farming. Front. 
Sustain. Food Syst. 2 (Dec), 1-7. https://doi.org/10.3389/fsufs.2018.00087



T
A

R
A

Q
Q

IY
O

T
П
Р
О
Г
Р
Е
С
С

P
R

O
G

R
E

S
S

266 https://yashil-iqtisodiyot-taraqqiyot.uz

YA S H I L  I Q T I S O D I Y O T  VA  TA R A Q Q I Y O T 2024-yil, may.  № 5-son.

J u r n a l n i n g  i l m i y l i g i:
““Yashil” iqtisodiyot va 

taraqqiyot” jurnali
O‘zbekiston Respublikasi

Oliy ta’lim, fan va innovatsiyalar 
vazirligi huzuridagi Oliy 
attestatsiya komissiyasi 

rayosatining
2023-yil 1-apreldagi 336/3-
sonli qarori bilan ro‘yxatdan 

o‘tkazilgan.

Manzilimiz: Toshkent shahar, Mirzo Ulug‘bek tumani 
Kumushkon ko‘chasi, 26-uy. 

Jurnal sayti: https://yashil-iqtisodiyot-taraqqiyot.uz

2024. № 5

Ingliz tili muharriri: Feruz Hakimov
Musahhih: Xondamir Ismoilov 
Sahifalovchi va dizayner: Iskandar Islomov

 © Materiallar ko‘chirib bosilganda ““Yashil” iqtisodiyot va taraqqiyot” jurnali manba sifatida 
ko‘rsatilishi shart. Jurnalda bosilgan material va reklamalardagi dalillarning aniqligiga mualliflar 

ma’sul. Tahririyat fikri har vaqt ham mualliflar fikriga mos kelamasligi mumkin. Tahririyatga 
yuborilgan materiallar qaytarilmaydi.

Jurnalga istalgan payt quyidagi rekvizitlar orqali obuna bo‘lishingiz mumkin. Obuna bo‘lgach, 
@iqtisodiyot_77 telegram sahifamizga to‘lov haqidagi ma’lumotni skrinshot yoki foto shaklida 
jo‘natishingizni so‘raymiz. Shu asosda har oygi jurnal yangi sonini manzilingizga jo‘natamiz.

Mazkur jurnalda maqolalar chop etish uchun quyidagi havolalarga
maqola, reklama, hikoya va boshqa ijodiy materiallar yuborishingiz mumkin. 

Materiallar va reklamalar pullik asosda chop etiladi. 
El.Pochta: sq143235@gmail.com

Bot: @iqtisodiyot_77
Tel.: 93 718 40 07

““Yashil” iqtisodiyot va taraqqiyot” jurnali 03.11.2022-yildan 
O‘zbekiston Respublikasi Prezidenti Adminstratsiyasi huzuridagi

Axborot va ommaviy kommunikatsiyalar agentligi tomonidan
№566955 reyestr raqami tartibi bo‘yicha ro‘yxatdan o‘tkazilgan.

Litsenziya raqami: №046523. PNFL:  30407832680027


